
G
uk, gure hezkuntza 
proiektuan, D ere-
duan, erabat sinis-

ten dugu. Urtez-urte hazten 
eta sendotzen ari den 
proiektua delako. Gure espe-
rientzia luzea, eta bide luze 
horretan hasieratik oinarri 
izan ditugun baloreak dire-
lako gure bermea: aniztasu-
na, elkartasuna, eleaniztasu-
na eta bikaintasuna; eta...bes-
te asko ere, konfidantza, hur-
biltasuna, kultura, presta-
kuntza... 
Hori guztia adierazteko, aur-
ten aukeratu dugun markan 
D hizkia da nagusi, jaun eta 
jabe. D hizkiak identifikatzen 
duelako, egun, ezerk baino 
hobeto, zein den gure eskola 
– gure hezkuntzaren eredua. 
Eta D hori ez da hizki soil bat. 
D eredua ongi identifikatzen 
duten hitzek osatzen dute 
gure marka berria. D ereduan 
errez aurkituko dituzuen hi-
tzak: konfidantza, hurbiltasu-
na, umeak pozik, ikasle 
konpetenteak, eskola irekia, 
publikoa, kalitatezko 
hezkuntza. Gainera, D hizkia, 
gurea, irrifartsu dago, irriba-
rre bat irudikatzen digu. Ozto-

po eta zailtasun guztien gai-
netik, gure ikasleek egunero 
ematen diguten irribarrea da 
hori. Gizartearen konfidan-
tzak, matrikulazioaren haz-
kundeak eta euskaraz bizi-
tzeak pizten digun irribarrea. 
Horregatik dugu lema berria: 
Eskola ereDugarria. 
Gure mezua, laburbilduz: 
1.- Hurbilak gara. Etxekoak, 
auzokoak, herrikoak eta hiri-
burukoak. Zure giroko esko-
la gara. Zure bizitzan txerta-
tua dagoena. Herritik herrira 
egindakoa. 
2.- Gurean ikasleak konpe-
tenteak dira eta izanen dira, 
hiru hizkuntzatan. Elebitasun 
errealetik errazagoa da elea-
niztasunerako bidea. Euska-
ratik, gaztelania eta ingelesa 
erabiltzera. 
3.- Hizkuntzatan inork bai-
no esperientzia handiagoa 
dugu. Hezkuntzako murgiltze 
eredua gurean sortu eta hazi 
da. Murgiltze ereduak 35 urte 
ditu Nafarroan eta, aurretik 
euskaldunak ez ziren milaka 
hiritar elebidun hezi ditugu. 
Honexegatik guztiagatik dio-
gu gure eredua, ereDugarria 
dela.

